
 
ATUISUNUT PAASISSUTISSIISSUT NAKORSAATIT PUUANNUT ILANNGUSSAQ 

Felden® 0,5 %, tarnutissaq 
piroxicam 

Paasissutissiissut una pingaarutilinnik imalik peqqissaartumik atuaruk. 
 Nakorsaat paasissutissiissummi matumani innersuussutaasut nakorsap nakorsaatilerisulluunniit  

                   innersuussutai naapertoqqissaarlugit atortassavat. 
 Paasissutissiissut kingorna atorfissaqartilersinnaagakku toqqussavat. 
 Allanik apeqqutissaqaruit  nakorsaatilerisumut apeqqutilliigit. 
 Kingunerluuteqalissaguit matumani allassimanngitsut ilanngullugit nakorsaq nakorsaatilerisorluunniit 

attavigiuk. 
 Ajornerulissaguit ullualuillu qaangiunneranni pitsaanerulinngikkuit nakorsaq attavigiuk.  
 

Paasissutissap imai: 
1. Sunniutaa atorneqarfissaalu 
2. Atulersinnagu ilisimasassat 
3. Atorneqarnissaa 
4. Kingunerluutit 
5. Sumiitinnissaa 
6. Imartussusaat paasissutissallu allat 

 
1. Sunniutaa atorneqarfissaalu 

Felden aseruunnernut akiuussutissanut tartut uiguisa aammut aniatitaannik hormonimik akoqanngitsunut 
(NSAID) ilaavoq. Felden-ip aseruunneq annikillisittarpaa nipaallisitsisarlunilu. 
Felden nukinnut ujallunut naggussanullu aseruuffiusunut nipaallisaatitut pullagunnaarsaatitullu atorsinnaavat. 
Nakorsap allamut iluaqutissatut innersuuppagu tamatigut nakorsap innersuussutaa maleruassavat. 

 
2.    Felden atulersinnagu ilisimasassat 

 
Felden atussanngilat: 
 Piroxicam akuisaluunniit (imm. 6 –imi taaneqartut) arlaat saperukku 
 Nipaallisaammik acetylsalicylsyre-mik akulimmik allamilluunniit (NSAID)- mik nakorsaatitornermut 

atatillugu anernikilliorsimaguit, kiinnat, toqqusaatit, oqqat, ameraasatit pullalersimappata, 
astmaqalersimaguit, sorlutit kuulersimappata pullaqisunilluunniit aniorneqalersimaguit. 

 Naartuninni qaammatit kingulliit pingasut. 
  

 



Immikkut mianersuutigikkit nakorsarlu attavigiuk: 
 tanitavit nalaagut ungillerileruit/qasilliiguit aniorneqaleruilluunniit 
 tartulukkuit tartulussimaguilluunniit 
 
Maluginiagassatit: 
 Felden isinut, ameraasamut ikinut amerluutinulluunniit atorneqassanngilaq 
 Felden naartuniarnermut akornutaasinnaavoq - nakorsaq tamatuminnga paasiniaavigiuk.  
 Felden imigassap aalakoornartuanik annikitsumik akoqarmat, Antibiotikanik (Metronidazol) Antabus-

imilluunniit nakorsaateqaruit nakorsaq oqaluutissavat. 
 Felden amermut atisanullu tunisinnaammat amermut nungutivillugu tarnunneqassaaq 
 Felden propylenglycol-imik amerlertitsisinnaasumik akoqarpoq  
 
Nakorsaatitukkat allat  
Nakorsaatinik allanik atuiguit qanittukkulluunniit atuisimaguit –nammineq pisiarisinnaasannik, nunami allami 
pisianik, nunap pissarititaanik nakorsaasianik, vitamin-inik sakkortuunik mineralinik nerisanullu tapiliuttakkanik -  
tamatigut nakorsamut nakorsaatilerisumulluunniit oqaatigisakkit.    
 
Naartunermi milutitsinermilu  
Nakorsaat sunaluunniit atornialersinnagu nakorsaq nakorsaatilerisorluunniit siunersioruk. 
 
Naartunermi 
Naartuguit, naartusoriguit naartussamaaruilluunniit nakorsap innersuussutaa malillugu aatsaat Felden 
nakorsaatigisinnaavat. Naartuninni qaammatit kingulliit pingasut Felden atussanngilat. 
 
Milutsitsinermi  
Milutsitsiguit nakorsap innersuussutaa malillugu aatsaat Felden nakorsaatigisinnaavat. 
 
Angallannermi suliffimmilu isumannaallisaaneq 
Felden angallattunut akuunermut suliffimmilu isumannaatsumik sulinissamut ajoqutaanngilaq.   
 
Felden propylenglycol-imik akoqarpoq  
• taannalu amerlertitsisinnaavoq. 
 
3. Atorneqarnissaa 
 Nakorsap innersuussutaa tamatigut maleruassavat. Nalornissuteqaruit nakorsaq nakorsaatilerisorluunniit  
 aperiuk. Felden panernissaata tungaanut amermut tarnutissavat. Tarnutereerukku assatit asassavatit.    
 Panertilluarlugu amermut tarnutinngikkaanni Felden-ip ameq atisallu sungaartumik simertissinnaavai. 
 
 Annertussusiliisarneq  nalinginnaasoq 
 Inersimasunut: Felden 2-5 cm (grammip 1-ip missaa) ullormut 3-4 –riarlugu amermut tarnunneqassaaq. 
Meeqqanut: Felden meeqqanut 15-inorlugit ukiulinnut nakorsap innersuussutaa naapertorlugu aatsaat  
Atorneqassaaq. Ameq tanissimasaq plastik-imik mattutissiamilluunniit asserneqassanngilaq.  



 
 Felden ingasaassimagukku 
 Felden paasissutissiissut nakorsalluunniit innersuussutaa ingasaattoorsimagukku inuummarluttutullu  
 misigisimaguit nakorsaatitukkavit puua nassarlugu nakorsaq,  ajoqusersimasunut nakorsiartarfik  
 nakorsaatilerivilluunniit  attavigiuk. 
 
Felden puigorsimagukku  
Felden-imik taninnissat puigorsimagukku eqqaagukku aallarteqqiinnassavat. Marloriaammik taninngisaannarit. 
 
Felden atorunnaarukku  
Nalornissuteqaruit nakorsaq nakorsaatilerisorluunniit aperiuk 
 
4. Kingunerluutit 
 Felden nakorsaatitut allatulli kingunerluuteqarpoq inuilli tamarmik kingunerluuteqartitsisanngillat. 
 
Kingunerluutit navianaatillit 
Qaqutigoornerpaat: inuit 10.000-iuppata ataatsimit ikinnerusunit misigineqarsinnaasartoq 

 anernikilliorneq.  
Nakorsaq nakorsiartarfilluunnit attavigigasuaruk, pisariaqarpat ambulancimut sianerit. 
 
Kingunerluutit navianaateqanngitsut 
Nalinginnaasuunngitsut: inuit 1.000-iuppata ataatsip qulillu akornanniittunit misigineqarsinnaasartut 
 aqajaqqukkut ippiorneq, ilaatigut meriannguneq seernaqarpallaalernerlu 
 
Kingunerluutit qaqutigoortut: 
inuit 10.000-iuppata ataatsimiit qulit missaannit misigineqarsinnaasartut 
 aqajaqqukkut ippiorneq, meriarneq 
 
Kingunerluutit akulikissusaat ilisimaneqanngitsut 
 amerlerneq, ammip aappillernera, aniorneqalerneq, ungillerineq, eksemeqalerneq, ammip panerluni 
 katagalernera. 
 avatangiisini sapigaqarnikkut eksemeqalerneq 
 ammip qaamanermut misiggarissinera 
 ammip kingorna peeruttussamik simernera 
 tartut sunnigaanerat 
 
Kingunerluutinik nalunaarutiginninneq 
Matumani taaneqanngitsut ilanngullugit kingunerluuteqaruit nakorsaq, peqqissaasoq  nakorsaatilerisorluunniit  
oqaluuttariaqarpat. Illit nammineq ilaquttavilluunniit kingunerluutit Lægemiddelstyrelsimut Axel Heides Gade 1, DK- 
2300 København S, nittartagaq: www.meldenbivirkning.dk, Email: sst@sst.dk toqqaannartumik  
nalunaarutigisinnaavaat. Kingunerluutit nalunaarutiginerisigut nakorsaatip isumannaassusaa pillugu  
paasissutissanik annertunerusunik pissarsiniarnermut ikiuussinnaassaatit. 
  

http://www.meldenbivirkning.dk/
mailto:sst@sst.dk


5. Sumiitinnissaat 
 Meeqqat inorsillugit inissinneqassaaq.  
 Atorneqarfissaanut killiliussaq puuani allassimasoq qaammat naareersimappat Felden atorneqassanngilaq.  
Nakorsaatitukkavit sinnerisa qanoq iliornissaat pillugu nakorsaatilerisoq aperiuk. Avatangiisit illersorniarlugit 
nakorsaatit sinnerinik kuuffimmut, anartarfimmut eqqaavimmulluunniit igitseqinak. 

 
6. Paasissutissat allat 
 
Felden 0,5 %, tarnutissap akui: 
nakorsaatitaa: Piroxicam. 
Akui allat: Carbomer 980, propylenglycol, ethanol 96 %, benzylalkohol,  
diisopropanolamin, hydroxyethylcellulose, imeq sukuluiagaq. 
 
Isikkua imartussusaalu  
Isikkua 
Felden tarnutissaq akimut ersingajalluni sungaartoq qaamasuuvoq. 
 
Imartussutsit 
Tarnutissaq maqittakkami/tube qaqortumik qipisakkamik similimmiippoq. 
Maqittagaq 25 g, 50 g, 100 g imal. 112 g-inik imartussuseqarpoq 
imartussutsilli tamakkerlutik pissarsiassaanersut apeqqutaassaaq.  
 
Tunisassiortoq nioqquteqarnissamullu akuersissutilik 
Nioqquteqarnissamut akuersissutilik 
Pfizer ApS  
Lautrupvang 8   
2750 Ballerup 
 
Tunisassiortoq 
Farmasierra Manufacturing, S.L. 
Carretera de Irun, km 26.200  
E-28700 San Sebastian de los Reyes  
Spanien 
 
Paasissutissiissut kingullermik nutarterneqarpoq juli 2013. 
 
Paasissutissiissut nutarterlaaq uani takuuk: www.indlaegsseddel.dk 

http://www.indlaegsseddel.dk/

